
Arya Panchadashi Stotram

ಆರ್ಯಾಪಂಚದಶೀಸ್ತೋತ್ರಂ

Document Information

Text title : Aryapanchadashistotra

File name : aaryaa15.itx

Category : devii, otherforms, stotra, tyAgarAja, devI, panchadashI

Location : doc_devii

Author : Tyagaraja

Transliterated by : Sridhar Seshagiri seshagir at egr.msu.edu

Proofread by : Sridhar Seshagiri seshagir at egr.msu.edu

Description-comments : Hymn of 15+1 verses in praise of Devi

Latest update : December 27, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 27, 2022

sanskritdocuments.org



Arya Panchadashi Stotram

ಆರ್ಯಾಪಂಚದಶೀಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಓಂ ಕ ಏ ಈ ಲ ಹ್ರೀಂ ಹ ಸ ಕ ಹ ಲ ಹ್ರೀಂ ಸ ಕ ಲ ಹ್ರೀಂ ಶ್ರೀಂ .

ಕರಕಲಿತಚಾಪಬಾಣಾಂ ಕಲ್ಹಾರಾಂಘ್ರಿಂ ನಮಾಮಿ ಕಲ್ಯಾಣೀಂ .

ಕಂದರ್ಪದರ್ಪಜನನೀಂ ಕಲುಷಹರಾಂ ಕಾಮಿತಾರ್ಥಫಲದಾತ್ರೀಂ .. 1..

ಏಷಾ ಸ್ತೋತುಂ ವಾಣೀ ನೈವ ಸಮರ್ಥಾ ತವೇಶಿ ಮಹಿಮಾನಂ .

ಶೇಷೋಽಪ್ಯಬ್ದಸಹಸ್ರೈಃ ಶೇಷಂ ಕೃತವಾನ್ಮಹೇಶಿ ತವ ಚರಿತಂ .. 2..

ಈಶಿತ್ವಾದಿಸುಪೂಜ್ಯಾಮಿಂದಿಂದಿರಕೇಶಾಭಾರಸೂಲ್ಲಸಿತಾಂ .

ಇಂದೀವರದಲನಯನಾಮೀಪ್ಸಿತದಾತ್ರೀಂ ನಮಾಮಿ ಶರ್ವಾಣೀಂ .. 3..

ಲಸದರುಣಭಾನುಕೋಟಿದ್ಯುತಿನಿಧಿಮಂಬಾಂ ಸುರೇಂದ್ರಲಕ್ಷ್ಯಪದಾಂ .

ಲಲಿತಾಂ ನಮಾಮಿ ಬಾಲೇ ಲಲಿತಶಿವಹೃದಯಕಮಲಕಲಹಂಸೀಂ .. 4..

ಹ್ರೀಂಕಾರಬೀಜರೂಪೇ ಹಿಮಗಿರಿಕನ್ಯೇ ಹರೀಂದ್ರಭವವಂದ್ಯೇ .

ಹಿಮಕರಧವಲಚ್ಛತ್ರೇ ಹಿತಾಯ ಭವ ನಃ ಸದಾ ಮಹಾರಾಜ್ಞಿ .. 5..

ಹರ್ಷೋತ್ಕರಜನಯಿತ್ರೀ ಹಸಿತಜ್ಯೋತ್ಸ್ನಾ ತವೇಯಮನವದ್ಯೇ .

ಹರಗಲಹಾಲಾಹಲಮಪಿ ಹರತಿ ತ್ರೈಲೋಕ್ಯಮೋಹತಿಮಿರಂ ತೇ .. 6..

ಸಕಲಮನೋರಥದಾನೇ ಸತ್ಯಪಿ ಚರಣೇ ನತಸ್ಯ ತವ ನಿಪುಣೇ .

ಸಂಸೇವ್ಯತೇ ಸುರತರುಃ ಸದಾಜ್ಞಲೋಕೈರ್ನು ಕೃಚ್ಛ್ರಫಲದಾತಾ .. 7..

ಕನಕರುಚೇ ಚಟುಲಗತೇ ಕಠಿನಸ್ತನಭಾರನಮ್ರಕೃಶಮಧ್ಯೇ .

ಕಾಂತೇ ಕಂಕಣಹಸ್ತೇ ಕಂಬುಗ್ರೀವೇ ನಮೋಽಸ್ತು ತೇ ಕರುಣೇ .. 8..

ಹರನಯನಾನಂದಕರೇ ಹರಾಂಕಸಂಸ್ಥೇ ಹರಿಪ್ರಮುಖವಂದ್ಯೇ .

ಹರನಟನಸಾಕ್ಷಿಭೂತೇ ಹರಾರ್ಧದೇಹೇ ನಮೋಽಸ್ತು ತೇ ಸುಕೃಪೇ .. 9..

ಲಕ್ಷ್ಮೀಪ್ರದಕರುಣಾ ಯಾ ಲಕ್ಷ್ಮೀಪತಿಮಲ್ಪಮಂಬ ಕರ್ತುಮಲಂ .

ಲಕ್ಷ್ಯಂ ಕುರು ಮಾಂ ತಸ್ಯಾ ಲಾವಣ್ಯಾಮೃತತರಂಗಮಾಲೇ ತ್ವಂ .. 10..

ಹ್ರೀಂಕಾರರತ್ನಗರ್ಭೇ ಹೇಮಾಚಲಮಂದರಸ್ತನೋಲ್ಲಸಿತೇ .

ಹೇರಂಬಪ್ರಿಯಜನನಿ ಹೇ ವಸುಧೇ ದೇಹಿ ಮೇ ಕ್ಷಮಾಂ ನಿತ್ಯಂ .. 11..

ಸತ್ಸಂಪ್ರದಾಯವಿದಿತೇ ಸಕಲಾಗಮನಿಗಮಸಾರತತ್ತ್ವಮಯಿ .

ಆರ್ಯಾಪಂಚದಶೀಸ್ತೋತ್ರಂ

ಸಾವಿತ್ರ್ಯರ್ಪಯ ವದನೇ ಸಕಲರಸಾಶ್ರಯಸುವಾಕ್ಸುಧಾಧಾರಾಂ .. 12..

ಕರಕಂಕಣಮಣಿದಿನಮಣಿಕರವಿಕಸಿತಚರಣಕಮಲಮಕರಂದಂ .

ಕರುಣಾಪಯೋನಿಧೇ ಮೇ ಕಾಮಾಕ್ಷಿ ಸ್ವಾಂತಷಟ್ಪದಃ ಪಿಬತು .. 13..

ಲಸದಿಕ್ಷುಚಾಪಸುಮಶರಲಕ್ಷಿತದೋರ್ವಲ್ಲಿವೀರ್ಯಮಭಯೇನ .

ಲಕ್ಷಾಧಿಕದೈತ್ಯಕುಲಂ ಲವುಪಟವಾಸಂ ಕೃತಂ ಕಥಂ ಚಿತ್ರಂ .. 14..

ಹ್ರೀಂಕಾರಕೇಲಿಭವನೇ ಹಿಮಕರಮೌಲ್ಯಂಕಮಂಜುಪರ್ಯಂಕೇ .

ಹೃದಯಸರೋಜೇ ಮೇ ವಸ ಹೃದಯಾನಂದಪ್ರಬೋಧಪರಹಂಸಿ .. 15..

ಆರ್ಯಾಪಂಚದಶೀಂ ತಾಮಾರ್ಯಾಂಯೋ ಭಜತಿ ಶುದ್ಧಧೀರ್ನಿತ್ಯಂ .

ಭಾರ್ಯೇ ಲಕ್ಷ್ಮೀವಾಣ್ಯೌ ಪರ್ಯಾತಾತ್ ತಸ್ಯ ಸಾದರಂ ಭವತಃ .. 16..
ಇತ್ಯಾನಂದನಾಥಪಾದಪದ್ಮೋಪಜೀವಿನಾ ಕಾಶ್ಯಪಗೋತ್ರೋತ್ಪನ್ನೇನಾಂಧ್ರೇಣ
ತ್ಯಾಗರಾಜನಾಮ್ನಾ ವಿರಚಿತಮಾರ್ಯಾಪಂಚದಶೀಸ್ತೋತ್ರಂ ಸಂಪೂರ್ಣಂ .

